
6. gr. 

Óheimilt er að ráða til hvers konar sjóntækjafræðistarfa aðra en þá sem hafa starfsleyfi 

samkvæmt lögum þessum. 

7. gr. 

Sjóntækjafræðingi ber að þekkja skyldur sínar, viðhalda þekkingu sinni og tileinka sér 

nýjungar er varða starfið. 

8. gr. 

Sjóntækjafræðingi er skylt að halda dagbók um þá er leita til hans og aðrar skýrslur í 

samræmi við fyrirmæli landlæknis. 

9. gr. 

Um sjóntækjafræðinga gilda að öðru leyti reglur læknalaga, nr. 80/1969. Reglur 

læknalaga gilda um viðurlög við brotum í starfi, sviptingu starfsleyfis og endurveitingu 

starfsréttinda. 

Með mál út af brotum gegn lögum þessum skal farið að hætti opinberra mála. 

10. gr. 

Ráðherra getur sett nánari ákvæði í reglugerð um framkvæmd laga þessara. 

11. gr. 

Lög þessi öðlast þegar gildi. 

Gjört í Reykjavík, 24. apríl 1984. 

Steingrímur Hermannsson. Þorvaldur Garðar Kristjánsson. Magnús Þ. Torfason. 

(L. 8.) 
Matthías Bjarnason. 

LOG 

um Þjónustu- og endurhæfingarstöð sjónskertra. 

HANDHAFAR VALDS FORSETA ÍsLaNnDs 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti Hæstaréttar, 

gjöra kunnugt: Alþingi hefur fallist á lög þessi og vér staðfest þau með samþykki voru. 

1. gr. 

Ríkið starfræki stofnun sem nefnist Þjónustu- og endurhæfingarstöð sjónskertra. Fyrir 
stofnuninni skal vera yfirlæknir, sérmenntaður í augnsjúkdómum og skal hann annast 

daglega stjórn stofnunarinnar. Aðrir starfsmenn skulu vera sjóntækja- og sjónfræðingar, 

sjónþjálfar, félagsráðgjafar, tæknimenn ásamt aðstoðarfólki.



24. apríl 1984 , 33 Nr. 18 

2. gr. 

Ráðherra skipar yfirlækni að fengnum tillögum stöðunefndar, skv. lögum nr. 59/1983, 
um heilbrigðisþjónustu. Aðrir starfsmenn skulu ráðnir af stjórn stöðvarinnar. 

Ráðherra er heimilt að semja við augndeild sjúkrahúss að annast læknisþjónustu á 

vegum stöðvarinnar og yrði yfirlæknir augndeildar jafnframt yfirlæknir stofnunarinnar. 

3. gr. 

Stofnunin heyrir undir heilbrigðis- og tryggingamálaráðherra sem skipar henni sérstaka 

stjórn. Stjórnin skal skipuð þremur mönnum og þremur til vara til fjögurra ára í senn. 

Ráðherra skipar einn án tilnefningar og skal hann vera formaður. Blindrafélagið tilnefnir 
einn og Augnlæknafélag Íslands einn. Sömu reglur gilda um varamenn. 

d. gr. 

Stofnunin skal annast hvers konar þjónustu við sjónskerta, svo sem sjúkdómsgreiningu, 

mælingu, úthlutun sérhæfðra hjálpartækja, þjálfun og hvers konar endurhæfingu sem 
sjónskertir þurfa á að halda. 

Stofnunin skal í samráði við landlækni halda skrá yfir alla þá landsmenn sem eru 

sjónskertir. 
Við stofnunina skal starfrækja sjóngleraþjónustu undir stjórn sjóntækjafræðings. 

Stofnunin hefur yfirumsjón með þjálfun og endurhæfingu sjónskertra, sjóntækjameð- 

ferð og sjónrannsóknum í samráði við aðra aðila er starfa á þessum vettvangi. 

5. gr. 

Stofnunin skal annast útvegun á hvers konar sérhæfðum hjálpartækjum fyrir sjónskerta 

sem yfirlæknir hennar eða aðrir læknar á vegum stöðvarinnar úrskurða nauðsynleg. 
Ráðherra setur að fengnum tillögum stjórnar stofnunarinnar reglur um þátttöku ríkisins 

í kostnaði vegna slíkra tækja í samræmi við hliðstæðar greiðslur almannatrygginga. 

6. gr. 

Að fengnum tillögum stjórnar stofnunarinnar er ráðherra heimilt að setja með 

reglugerð gjaldskrá fyrir veitta þjónustu stöðvarinnar og skal sú gjaldskrá vera í samræmi við 
gjöld fyrir aðra veitta sérfræðiþjónustu. 

1. gr. 

Stofnunin skipuleggur í samráði við landlækni ferðir starfsmanna sinna og annarra 
séfræðinga til aðstoðar sjónskertum úti á landi. 

8. gr. 

Stofnunin hefur í samráði við starfandi kennara blindradeildar sérfræðilega umsjón með 

sjónþjálfun og auglæknisfræðilegri meðferð og rannsókn sjónskertra nemenda í skólum 

landsins. 

9. gr. 
Heilsugæslustöðvar skulu hafa samráð við stofnunina um þá þjónustu við blinda og 

sjónskerta sem veitt er á stöðvunum. Skulu heilsugæslustöðvar tilkynna stofnuninni um alla 

sem eru eða grunur leikur á að séu sjónskertir. 

10. gr. 

Ráðherra ákveður aðsetur stofnunarinnar að höfðu samráði við stjórn hennar og skal 
heimilt að samnýta húsnæði með öðrum opinberum aðilum eða hagsmunaaðilum eftir því 

sem um semst. Sama gildir um starfsfólk. 
AS

li. gr. 

Ráðherra setur stofnuninni starfsreglur að fengnum tillögum stjórnar hennar. 

12. gr. 

Lög þessi öðlast gildi 1. janúar 1985. 

Ákvæði til bráðabirgða. 
Stjórn stofnunarinnar skal skipuð þegar í stað og skal hún vinna að undirbúningi að 

gildistöku laganna. 

Gjört í Reykjavík, 24. apríl 1984. 

Steingrímur Hermannsson. Þorvaldur Garðar Kristjánsson. Magnús Þ. Torfason. 

(L.S.) 

Matthías Bjarnason. 

Nr. 19 24. apríl 1984 

LOG 

um breyting á lögum nr. 52 28. apríl 1983, um útflutningsgjald 

af sjávarafurðum. 

HANDHAFAR VALDS FORSETA ÍSLANDS 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti Hæstaréttar, 

gjöra kunnugt: Alþingi hefur fallist á lög þessi og vér staðfest þau með samþykki voru. 

1. gr. 

Á eftir 15. gr. laganna komi nýtt ákvæði til bráðabirgða svohljóðandi: 

Þrátt fyrir ákvæði 2. gr. skal útflutningsgjald af saltfiski, framleiddum á árinu 1984, vera 

4%, af fób-verðmæti. Sama gildir um skreið sem framleidd var fyrir 31. desember 1983 og 

ógreidd var á þeim degi. 
Jafnframt er ráðherra heimilt að lækka eða fella niður útflutningsgjald af fóðurlýsi sem 

er framleitt á árunum 1984 og 1985, enda flytji framleiðandi það út undir íslensku 

vörumerki. 
2. gr. 

Lög þessi öðlast þegar gildi. 

Gjört í Reykjavík, 24. apríl 1984. 

Steingrímur Hermannsson. Þorvaldur Garðar Kristjánsson. Magnús Þ. Torfason. 

(L.S.) 

Halldór Ásgrímsson.


